
Sakramentin
3. tími



Tilgangur:
Læra að Jesú hjálpar okkur með sakramentum. Læra að við þiggjum
sakramentin í kirkjunni. Rifja upp að Guð talar til okkar í helgihaldinu í
gegnum það sem við sjáum heyrum og neytum.
að læra að við þiggjum sakramentin oft og af einlægni.

Námsefni:
Tíst með Guði: 3.35
Leyfið börnunum að koma til mín Kafli 24 bls 26
Myndband:
https://youtu.be/CU7bEZAmr1I
Biblían: https://biblian.is/biblian/johannesargudspjall-20-kafli/

Hugmynd af kennslustund:
Við lesum saman í Jóhannesarguðspjalli, 20. kafla, vers 19 til 23.
https://biblian.is/biblian/johannesargudspjall-20-kafli/
Hvaða sakramenti er fjallað um hér?
Myndband:
https://youtu.be/CU7bEZAmr1I
Við lesum saman textan hér að neðan.

Tíst með Guði:

Hvað eru sakramentin?

Guð veit að við getum ekki nálgast hann nema með hans hjálp. Þess vegna
stofnaði Jesús sakramentin. Með sakramentunum er Guð hjá okkur á mjög
raunverulegan hátt og gefur okkur náð sína, sem er hlutdeild í lífi hans.
Sakramentin eru eins og aðgangur sem Guð gefur okkur að sjálfum sér.

https://youtu.be/CU7bEZAmr1I
https://biblian.is/biblian/johannesargudspjall-20-kafli/
https://biblian.is/biblian/johannesargudspjall-20-kafli/
https://youtu.be/CU7bEZAmr1I


Ytri og innri hlið
Á vissan hátt hefur sérhvert sakramenti ytri og innri hlið: Ytri hliðin er það
sem við sjáum og heyrum prestinn eða djáknann gera. Innri hlið
sakramentanna er náðin sem Jesús veitir okkur á því andartaki sem
sakramentinu er útdeilt. Við sjáum ekki þessa innri hlið en hún er þar samt.
Til að mynda getum við séð í skírninni að vatni er hellt yfir höfðuð
skírnarþegans (sýnilegt tákn), en við getum ekki séð að þar með verður
viðkomandi Guðs barn (ósýnilegur raunveruleiki).

Önnur sakramenti?
Kirkjan hefur sjö sakramenti sem hægt er að skipta í þrjá hópa.

· Sakramenti innvígslu leiða okkur inn í líf Guðs: Skírn, ferming og
altarissakramenti. Þessi þrjú sakramenti mynda grunninn að lífinu í
Kristi.

· Sakramenti lækninga hjálpar þegar við eigum í vandræðum í
sambandi okkar við Guð eða þegar við þörfnumst aukins styrks. Í
sáttasakramentinu fyrirgefur Guð sjálfur okkur syndirnar. Í
smurningu sjúkra læknar Guð þann sem sjúkur er eða gefur
honum styrk til að þola þjáningar sínar.

· Sakramenti þjónustu við samfélagið eru hjónabandið, þar sem karl
og kona gefast hvort öðru í Kristi, og sakramenti prestvígslu þar
sem maður gefur sjálfan sig Guði algjörlega á vald til þess að
halda áfram boðunarstarfi Jesú með því að prédika og útdeila
sakramentunum.

Sum sakramentin er aðeins hægt að þiggja einu sinni: Skírn, fermingu og
vígslusakramentið. Einungis sá sem hefur misst maka sinn má meðtaka
sakramenti hjónabandsins aftur. Hin sakramentin, – altarissakramentið,
sáttasakramentið og smurningu sjúkra – er hægt að meðtaka aftur og aftur,
hvenær sem við þurfum á náð Guðs að halda.



Sakramentin sjö
Handa
ölllum

kaþólsk
um

SKÍRN Við fæðumst:
Við hefjum nýtt líf með
Jesú, laus við synd, sem
meðlimir kirkjunnar.

Innvígsl
a

FERMING Við vöxum úr grasi:
Heilagur Andi tengir okkur
við kirkjuna á sérstakan
hátt og gerir okkur að
fullvöxnum kristnum
mönnum.

ALTARIS-SAKRA
MENTI

Við fáum næringu:
Jesús býður okkur líf sitt,
líkama og blóð, sem
fæðu.

SÁTTASAKRAME
NTI

Okkur er fyrirgefið:
Guð fyrirgefur okkur
syndirnar, og við biðjumst
fyrirgefningar á þeim.

Lækning

SMURNING
SJÚKRA

Við fáum lækningu:
Við þiggjum styrk, von og
huggun frá Guði í
veikindum og jafnvel
dauða.



Sérstök
köllun

HJÓNABAND Við stofnum fjölskyldu:
Karl og kona mynda náið
bandalag kærleika og lífs
frammi fyrir Guði og bjóða
börnin velkomin sem gjöf
Guðs.

Þjónust
a
of

commun
ion

SAKRAMENTI
VÍGSLU

Við fáum leiðtoga:
Guð gefur okkur menn
sem hann hefur sjálfur
kallað til að útdeila
sakramentunum í hans
nafni.

Kirkjan
Jesús fól postulunum og eftirmönnum þeirra, biskupunum, sem njóta
aðstoðar presta og djákna, að útdeila sakramentunum. Þannig átti kirkjan
að bera ábyrgð á því að tryggja hinum trúuðu aðgang að náð Guðs. Sem
betur fer reiddi Jesús sig ekki algjörlega á mannlegan veikleika. Það er svo
mikilvægt fyrir Guð að við getum meðtekið náð hans, að hann tryggir það
sjálfur að sakramentunum sé útdeilt með réttum orðum, efnum og
ásetningi. Náð sakramentanna ræðst ekki af dyggðum eða helgi prestsins
sem útdeilir þeim. Áhrifamáttur sakramentanna ræðst hins vegar af því
hvort við séum móttækileg fyrir þeim.

Sakramentin sjö eru inngönguleið okkar að lífinu með Guði. Hann fól
kirkjunni að útdeila þeim.

Leyfið börnunum að koma til mín:

24. kafli



Kirkjan veitir okkur sakramentin

Við trúum því að Guð elski okkur mjög mikið. Við gleðjumst líka yfir því.
Oft sjáum við eða verðum vör við kærleika Guðs og náðargjafir hans.
Guð vill ætíð hjálpa okkur en einkum á mikilvægum stundum í lífi okkar.
Þetta sjáum við á þeim táknum sem Jesús færði kirkju sinni. Þessi tákn
köllum við sakramentin.

Sakramentin eru heilög tákn og gerðir sem Jesús gaf kirkjunni til þess
að veita okkur náð.

Hér eru nokkur dæmi um það.
Skírnin er sakramentið sem veitir okkur náðina í fyrsta sinn.
Sakramenti skriftanna veitir okkur glataða náð að nýju.
Með þessum hætti gaf Jesús kirkju sinni sjö sakramenti.

Sakramentin eru sjö: skírnin, fermingin, heilög kvöldmáltíð, skriftirnar,
smurning sjúkra, prestvígslan og hjónabandið.

Þessi sakramenti veita okkur náð Guðs eða auka styrk náðarinnar.

Þrjú sakramentanna tengja okkur Kristi að eilífu á alveg sérstakan hátt.
Þessi sakramenti eru skírnin, fermingin og prestvígslan.

Með skírninni, fermingunni og prestvígslunni þiggjum við óafmáanleg
einkenni.
Þess vegna getum við aðeins þegið þessi sakramenti einu sinni.
Við getum líkt þessu við markið sem bóndinn setur á fé sitt. Við tilheyrum
Kristi að eilífu eins og féð tilheyrir hirði sínum.

Vegna þessara einkenna tilheyrum við Kristi að eilífu.



Hvað eru sakramentin?
Sakramentin eru heilög tákn og gerðir sem Jesús gaf kirkjunni til þess
að veita okkur náð.

Hversu mörg eru sakramentin?
Sakramentin eru sjö: skírnin, fermingin, heilög kvöldmáltíð, skriftirnar,
smurning sjúkra, prestvígslan og hjónabandið.

Hvaða sakramenti veita okkur óafmáanleg einkenni?
Með skírninni, fermingunni og prestvígslunni þiggjum við óafmáanleg
einkenni.

Hvað tákna þessi einkenni?
Vegna þessara einkenna tilheyrum við Kristi að eilífu.


